EL PUXU DEL RITUAL NA
ESPRESION D'UNA
IDENTIDA.
L'ANALISIS DE
KORRIKA*

TERESA DEL VALLE

ENTAMU

La situacién d'una llingua amenorgada ye tala qu'esixe
de contino un esfuerzu per parte de los sos falantes a la
hora de tresmitir la importancia que tien la so
sobrevivencia y espoxigue, al tener qu'enfrentase davezu
con situaciones abegoses y dominantes. Magar ello, la
xera creativa pue ser parte del procesu y nella ye posible
atopar la ellaboracién de formes espresives que tresmiten
les esmoliciones d'un coleutivu o coleutivos de forma
trupa y puntual. El ritual surde comu contéu poderosu
pola so capacida pa dar a les aiciones, al tiempu y al
espaciu una intensida tresformadora mas alld del Hugar y
el momentu nel que trescurre l'aicién. Y ye nesti contestu
del poder del ritual onde la presentacion de Korrika
algama'l so braeru sen.

* Esti articulu afitase na obra “Korrika. Rituales de la lengua en el
espacio” y foi'l tema d'una conferencia dada por Teresa del Valle,
Caderalga d'Antropoloxia Social de la Euskal Herriko Unibertsitatea /
Universida del Pais Vascu, el 18 de febreru de 1991 n'Uviéu, na
presentacién de la revista Cultures.



L'enclin de Korrika asitiase nel estudiu de la etnicida
teniendo en cuenta tres dimensiones: hestérica,
interaicional y simbélica. Dientru d'esta cabera propénse
T'estudiu de Korrika comu una aicién simbélica que
recueye al empar lo interaicional y contestualizalo nel
momentu hestoricu, politicu y llingfisticu nel que surde y
medra. Dende l'averamientu metodoléxicu, l'asitiar
I'estudiu nel nivel simbodlicu va empobinao a recoyer les
formes de sentir, interpretar y significar les manifesta-
ciones y rellaciones étniques per una riestra d'aiciones
rituales. Al afitar l'interés na interaicién lo mesmo a
nivel d'individuos que d'ensames y de los ensames ente si,
arranase por analizar aspeutos del procesu d'ellaboracién
de la identida. Al contestualizalo nel momentu hestéricu
quier facese una miesta interpretativa cola que se
xeneren entrugues en dambes direiciones qu'engranden la
bayura del analisis. Enta mas, al tener muncho que ver la
investigaciéon fecha coles distintes conceiciones del
nacionalismu vascu, el facer medrar esa miesta ye un
mandau de la mesma problematica mas qu'una escoyeta a
tener en cuenta.

Nel estudiu que s'amuesa tuviéronse en cuenta entés: la
perceicion y valoracion de la dixebra tanto dende’l grupu
o grupos d'actores en referencia a si mesmos y a otros
grupos; la perceicion ya interpretacion de les llendes que
pue establecer cada grupu y onde entren conceutos y
espresiones de la territorialida. En too ello hai un
perfuerte conteniu EMIC y tamién l'allofiamientu de la
observadora participante.

La investigaciéon féxose ente 1980-1991, tiempu nel
que se celebraron siete Korrika, siguiéndose en parte les

dos caberes. Los kilometros caminaos en ca carrera foron
de 1800 a 2080. Los datos recoyios abarquen toles
ediciones, pero la cuarta foi la que se siguié dafe-
chamente, dende l'aniciu n'Atharratze hasta l'acabu
nlrufiea. Les téuniques emplegaes fonon: la observacion
xeneral y focal recoyida nos diarios de campu; entrevistes
xenerales y especifiques; documentacién varia; audio-
visuales (cartelos, semeyes, pintaes, programes de radio).
Los datos atropaos son de mena dixebrada: miembros de
la organizacién, participantes, observadores, persones
esmolgaes pol euskara. Tuviéronse en cuenta tamién
variables d'eda, sexu, llugar d'orixe y graos de conocencia
del euskara. Recoydse asinamesmo la esperiencia de
Korrika dende la participacién direuta na carrera y dende
les comunidaes per onde pasaba, teniendo en cuenta la
igua, el pasu y la evaluacién que facia la xente del
acontecimientu. Pol retifiiu que tuvo nos distintos
periodicos locales, I'estudiu de les créniques, reportaxes,
editoriales, etc., foi importante p'arrecoyer les estremaes
visiones y llectures y pa emplegar esos datos en rellacién
a los que s'atropaben emplegando otres téuniques.

Penerando los datos de les siete ediciones foi posible
perfacer l'analisis cronoléxicu del so desendolque nel
tiempu: 1980-91; espaciu curtiu per un llau pero granible
y complexu per otru cuandu s'asitia nel contestu de la
situacién llingaistica y de los acontecimientos politicos
mas alla del fechu concretu de la carrera.

Pola cueta, l'enfoque principal empobinase a les
distintes llectures y niveles de significiu que lo mesmo la
investigadora que los participantes ya los espectadores-y
dan a Korrica.

Al evaluar la relevancia de la investigaciéon hai
qu'asefialar lo que vien darréu:

1. El tratamientu del ritual d'una aicién averada nel
tiempu y nel espaciu, col enfotu d'esbillar conocimien-
tos de procesos que tienen gran valir social ya munchu
impautu politicu.

2. La francedura de les dicotomies rural-urbano cola que
s'enfilé munches vegaes lI'estudiu de la cultura vasca,
porque Korrika ye un fechu que trescala les dixebres
ecoloxiques.

3. L'amosar delles interpretaciones dientru de los
procesos d'escoyeta que tienen llugar en cuantes al
emplegu d'elementos, divises, vezos culturales, nos
procesos d'etnicidd y nos movimientos nacionales.

4. El contribuyir con un casu actual al estudiu de los
procesos de creacion de tradiciones na llinia
plantegada por Eric Hobsbawn (ed.) The Invention of
Tradition, 1983, so la forma na que s'encadarmen
tradiciones en menos d'una década (1980-87).

5. Apurrir datos al alderique so les torgues p'algamar una
interpretacion, una esplicacién del fenémenu, cuandu
los actores y la investigadora puen amosar una varieda
de llectures d'una mesma aicién. L'allugamientu que se
defende nel trabayu ye'l de rescamplar la bayura
qu'ufierta l'inxertamientu de les distintes perceiciones
de les persones que participen na aiciéon, mas
qu'amosar una interpretacion comu verda tanica. De la
mesma manera, percalcar en too ello que la
consideracién del contestu nel que se da l'aicion ye
central nel analisis.

6. Amosar la interrellacion ente lo simbélico y l'alrodiu
social, politicu ya hestéricu, sobremanera cuandu
s'estudien fenémenos en sociedaes industrializaes.

7. L'enfotu nun ta n'atribuyir una orixinalida a la
creacion de Korrika, porque’l correr con un simbolu
rastréxase ya na antigua Grecia. L'enfotu ta n'analizar
los elementos que faen de Korrika una aicién cultural
qu'en munchos momentos ye pescudada comu un
inventu vascu.

I. LA CREACION DE KORRIKA: DEFINICION Y
RELLACION COL ALRODIU

La definicién téunica de Korrika ye la d'una pergrande
carrera a pie, per relevos d'a kilémetru na que miles de
corredores, homes y muyeres de toles edaes caminen los
siete territorios vascos llevando un simbolu identificau
comu “el testigu”. Tien comu finxu principal el sofitu
popular al euskara, recoyendo nos mais de los sos 2800
kilémetros les ufiertes econémiques y I'encontu dafechu
pa la reuskaldunizacién. L'entamu ta al cargu d'AEK
(Alfabetatze Euskalduntza Koordinakundea-Coordina-
dora d'Euskaldunizacién y Alfabetizacién), una organi-
zacion que lleva mas de venti afios trabayando pol sofitu
ya l'esporpolle del euskara.

El protagonista de Korrika ye'l testigu. Ye una talla
cilindrica, valera, fecha en madera pol escultor vascu
Remigio Mendiburu y simboliza l'euskara. En cada
Korrika lleva dientru un mensaxe y nes manes del primer
y postreru corredor fiensa l'aniciu y 'acabu de la carrera.

Nun ye competitiva. L'enfotu cimeru ta en que’l testigu
aporte al final, pasando de mano en mano.

Korrika ye un acontecimientu averau nel tiempu y nel
espaciu al facese per primer vegada n'avientu de 1980,
saliendo d'Oniati en Gipuzkoa. La cabera salié de Gasteiz
en marzu de 1991.

La so organizacion

Korrika tien una pre-camparfia que consiste sobretoo
n'algamar conteos ente les distintes entidaes y ensames
que percontien la carrera y llograr el sofitu econémicu.
Tolos kilémetros tienen un valir y cada kiléometru
mércase enteru dependiendo’l preciu de la importancia
que se-y dea y que nun foi siempre la mesma. Citaré cornu
exemplu’l valir de los kilémetros na cuarta Korrika:

Capitales: 150.000/300.000 ptes.
Ciudaes grandes: 75.000/150.000 ptes.
Pueblos: 30.000/75.000 ptes.

Minimu: 20.000 ptes.

Les mas de les veces los kilémetros mérquenlos
entidaes, asociaciones, instituciones. Otres, miembros
d'un grupu o “cuadrilla” qu'escoten proporcionalmente
p'allegar al total del preciu. En tolos casos ye'l grupu'l que
toma’l determin d'escoyer a la persona qu'habra llevar el
testigu col dorsal oficial onde se consefia'l numberu del
kilémetru. Hai vegaes qu'un individuu, o0 mas corriente
una entida, patrocina la participacién d'una persona con
significancia cultural destacada: por exemplu, en K-3 en

Donostia la CAP (Caxa d'Aforros Provincial) pagé'l
kilometru qu'anduvo’l cantante Mikel Laboa.

En cada ciuda a pueblu concretu pue percontiase
Korrika mercando bonos d'aidanza o “kilémetru ceru”.
Estos permiten la incorporacién “oficial”, o 1o que ye lo
mesmo, correr llevando un dorsal col namberu ceru.
Pero, en tou casu, cualisquier persona y en cualuquier
kilémetru pue participar, cenciellamente corriendo.

Los entamadores guarden siempre dalgunos
kilémetros, comu'l caberu, pa que’l “testigu” lu lleven
miembros representativos d'AEK.

L’alrodiu

Pa pescudar Korrika ye perimportante la conocencia
del alrodiu nel que medra y, dientru d'él, la esistencia
d'un noyu importante de xente col euskara comu marcu de
referencia, xente pa lo qu'esti fechu actiia comu elementu
dixebrador en rellacion a noyos de poblacién mias
grandes. Nesti noyu la rellacién cola llingua ye activa,
militante, pescanciada non comu una herencia arcaica,
sinén comu una pertenencia que tien d'espoxigar y
tresmitise. Na identida del noyu enxértase toa una
conceicion de lo vasco na que s'amiesten elementos del
mundu tradicional con otros pervivos na socieda moder-
na ya industrializada. Esprésense per carauteristiques
concretes de formes de rellacién, conceutos del festeyar,
importancia rellativa dada al grupu d'aconceyamientu
informal, aceutaciéon de dellos simbolos, reconocencia
xeneralizada de modelos-héroes, valoracién de cualidaes

especifiques. Por contra, lo que sedria opuesto a la
ideoloxia del noyu ta igualmente llendao y la so
definicion y refuga refuerza'l so pesu y la so dinamica,
actuando a un tiempu comu elementu de control social.

Nun ye un ente zarrdu y pue llegase a €1, amas de per
otres coses, pel euskara, faldandolu o adeprendiéndolu. Pa
los que nun lu saben enta l'inxertase nel procesu de
deprendimientu na ikastola, euskaltegi, barnategi 2 ye un
mediu afayaizu. Otru camin ye'l d'inxertase en grupos
d'asociacion casual, “cuadrilles”, organizaciones diver-
ses.

Dientru’l noyu puen separtase delles estayes, porque
nun ye un grupu homoxeneu dafechu. Asina, una estaya
surde de la esperiencia ya importancia de la llingua presa
nel mediu familiar. El so enclin na proyeicién esterna del
euskara empobinase a la necesida de da-y una continuida
social trescalando I'ambitu domeésticu y les sos activi-
daes encartien nel sofitu de la escolarizacién n'euskara
na ensefnanza primaria y secundaria y sobremanera
alredor de les ikastolas. Otra estaya encadarmala xente
que deprendié l'euskara fuera de la familia y envereda
munches de les sos actividaes a l'alfabetizacién y a la
politica amplia de la llingua. Nes distintes estayes del
noyu la esmolicién pola llingua y l'enxareyamientu col
alrodiu cultural pue dase ensin qu'haya alcuerdu con
otres postures politiques y sociales que caltengan los
individuos de cada estaya. El noyu encadarmase, entés,

2 Nes ikastolas impartese la enseflanza primaria n'euskara. Los
euskaltegi son les academies onde se faen cursos d'euskara en distintes
modalidaes de tiempu y grau d'especializacidon. Nos barnategi
desenddlquense programes de deprendimientu de la llingua p'adultos en
réxime d'internau de dellos meses de duracién; avecen a tar asitiaos en
llugares onde la poblacion fala euskara.

con xente de distinta ideoloxia politica dientru del sector
nacionalista, pero identificao principalmente cola
nomada “izquierda cultural vasca™ y cola “izquierda
abertzale”. Na aicién de Korrika les distintes estayes del
noyu tendran el so protagonismu, seya dende la
organizacién xeneral o local, seya dende la participacién
y mesmamente, en dellos casos, dende la mas perfecha
inorancia y/o dende'l vaciu.

Pasando ya al momentu concretu nel que surde
Korrika, pernotamos que l'entamu inxértase nel
movimientu d'euskaldunizaciéon fechu dende Euskal-
tzaindia (Academia de la Llingua Vasca). El grupu de xente
del que desurde la idega acostina con una perllarga
trayeutoria de trabayu en situaciones dificiles pal
euskara. Tanto ye asina que la organizacién Korrika va
xuncida a la hestoria, oxetivos y cadarma organizativa
d'AEK, con aniciu nel afiu 1966. Dellos miembros
d'Euskaltzaindia, conscientes de la situacién lingiiis-
tica, ven la necesida d'afalar l'alfabetizacién d'un sector
importante de la poblaciéon. Esti enfotu cuayara a lo
llargo de los afios na organizacién de cursos y campanes
en favor del euskara. Mas sero, llueu de la primer
Korrika, dira guafiando selemente un separtamientu que
finara cola autonomia d'AEK respeutu d'’Euskaltzaindia.

L'otru aspeutu a tener en cuenta ye'l momentu politicu
nel que surde Korrika, seis anios depués de la fin de la
dictadura, na nomada “démina de la transicién”, cuandu
l'alfaya d'amestadura que la oposicién a esa dictadura foi
pa les distintes fuerces politiques ya escosé n'Euskadiy el
cientru d'intereses ta nel repartu de poder ente los partios
nacionalistes.

Korrika entamase a los tres afios de xestién del PNV
(Partiu Nacionalista Vascu) y a los dos de la creacion d'HB
(Herri Batasuna) comu xuntura de la “izquierda abertza-
le”. Ye mas, Korrika emprima xustamente al otru mes de
la inauguracién del Parllamentu Vascu onde HB, igual
que fixera enantes nel Parllamentu esparnol toma'l
determin de nun ocupar los sos escafos. Ta d'alcuerdu
cola so politica de separtamientu de les instituciones
surdies de la Constitucién Espafiola o del Estatutu de
Gernika, normes coles que mayoritariamente nun acota
y que nun almite. D'ehi que’l clima politicu n'Euskadi
seya nestos momentos mui gafu y roceanu nos ambientes
nacionalistes.

Partiendo d'esta realida, s6lo daqué arreyao al
euskara sedria lo Gnico con raigén abondu y con poder de
convocatoria pa llograr postures unitaries porque,
n'apariencia, pue presentar una xustificacién nidia y
convincente anque mas llueu pudiera enllenase, comu
fof'l casu, de contenios mas politicos. Ye asina comu pue
atalantase’l sofitu qu'algamé nel so aniciu per parte de les
mas estremaes escoyetes politiques n'Euskadi y los
patones qu'atopd nel gobiernu de Madrid cuandu se-y
torgd'l pasu per Nafarroa na segunda Korrika. Pero, pasu
ente pasu, dird viéndose que Korrika tien elementos que
faen d'ella una aicién “cafiante”, subversiva pa dellos,
allunada pa otros y manipuladora pa unos cuantos mas.
Ye asina comu'l sofitu oficial va dir amenorgando y
l'apautamientu o non con Korrika interpretariase nun
contestu mas ampliu de la vida politica vasca. Nun ye un
sofitu unitariu de les fuerces nacionaliegues o de la
izquierda abertzale, al ver que’l PNV retira oficialmente'l
so encontu mentantu que'l PSOE ta a favor d'ella nos

Conceyos. Ye mas, les rocees de la cuarta Korrtka
amuesen desalcuerdos importantes na izquierda abertza-
le. En Korrika espeyen les divisiones intermes que
separten les distintes corrientes nacionaliegues y que se
pondran enti mas a les clares na cuestién del protagonis-
mu de la ensefianza, caltenimientu, espardimientu del
euskara, igual que na so mesma actitii en cuantes a la
celebracién de Korrika.

Analizando l'aicién dende la cadarma organizativa,
vemos qu'apaecen nella munches de les dinamiques
d’'AEK que se definen comu populares y participatives y
tien encontos ideoléxicos y socioculturales que faen
surdir el voluntarismu necesariu pa facer trabayos que
lleven munchu tiempu, llabor y xera. Asina, na
organizacion del trabayu durante munchos meses,
percalcase la dimensién grupal, los contautos
informales, la personalizacién de les xestiones con xente
amigo nel pueblu, barriu o ciuda. L'algame d'oxetivos
pequenos pero qu'ufierten rempuestes inmediates tien la
capacida de caltener 1'encantu por un proyeutu que va
valorase a llargu plazu. Diriemos que la dixebra o repartu
de les xeres con oxetivos y aiclones concretes: la
cuestacién, propaganda, organizacién del recorriu,
aiciones culturales, venta de kilémetros y en contestos
averaos a la xente que lo trabaya son claves na
participacién y sofitu que recibe Korrika, que s'afita
sobretoo nel trabayu voluntariu.

Centrandome nel analisis de Korrika con tola
contestualizacion llingiistica y politica de la que falé,
plantego comu tesis central que nesta aicién apaez tola
dinidmica del noyu y un bon numberu de les

contradicciones, surdies unes y espeyu otres, de la
situaciéon mas amplia de la socieda vasca: les contra-
dicciones cinquen principalmente a la lingua, al
territoriu y a la esistencia de proyeutos culturales
estremaos. Enta mas, cuandu s'analiza Korrika diacré-
nicamente (1880-91) puen alvertise los cambeos sucedios,
incluyendo un amenorgamientu nel niimberu de xente
que, dientru'l noyu, identificase colos oxetivos y
T'andecha de Korrika.

De la mesma manera, y ésti ye'l puntu mas cimeru del
estudiu, intenta demostrase comu en Korrika, al tiempu
qu'apaecen enforma de contradicciones, téntase d'iguar
dalgunes d'elles a un nivel simbdélicu, medrando en
distintos momentos de la carrera y al son de dixebraos
mecanismos una situacién lliminar y una actualizacién
de la metafora de la xuntura vasca, scbremanera no que
cinca a la Ilingua, al territoriu y a l'aceutacién o refuga
d'un proyeutu cultural concretu.

Les contradicciones principales son: la continuida-
discontinuida hestérica, xeneracional, llingiistica y
espacial. Los conceutos clave son: muga (‘llende’); la
rellacién ente llantar el mugarri (‘munén’) - llantar la
llingua (hitz); xunir la diversida-globalizar la individua-
lida; percalcar les contradicciones-iguales a nivel
simbélicu.

20



II. LA IMPORTANCIA DADA EN KORRIKA AL
CALTENIMIENTU DE LA LLINGUA NEL
ESPACIU Y NEL TIEMPU

Comu base pa pescudar el significidu de les llectures
gue faen los actores sol caltenimientu hestoricu,
xeneracional y espacial del euskara amuésase un
pequerniu resume de los sucedios pelos que pasé l'euskara y
. el repartu numbéricu que presenta giiel, pa pasar darréu a
ver comu eses contradicciones espeyen en Korrika.

L'analisis global y parcial de Korrika amuésamos una
identificacién del euskara con un territoriu, apaeciendo
I'euskara munches vegaes comu la llingua tnica del
territoriu vascu. D'otru llau, les estadistiques mas nueves
reflexen que l'euskara ye la llingua minoritaria d'un
territoriu que n'otres démines foi considerau dafecha-
mente euskaldin. Giei la poblacién d'euskaldunes
mayores de 18 anos que sabe falar la llingua ye
n'Hegoalde (Euskadi Sur) un total de 355.855 euskaldunes
adultos nuna poblacién de mas de dos millones
d'habitantes (Olabuenaga 1984. 12). Dientru ya de la
Comunida Auténoma Vasca sigue siendo minoritaria
magar haya fasteres de Bizkaia y Gipuzkoa onde ye
nidiu'l predominiu sol castellan.

N'Iparralde (Euskadi Norte} apaez igualmente la
situaciéon minoritaria del euskara y el retrayimientu de
la llingua. Los datos de 1975 incluyen 78.453 euskaldunes
nuna poblacién de 272.280 persones (Villan y Poblacién
1980:43). Ye mas, l'analisis global apunta a un
amenorgamientu del euskara magar engrande'l nimberu
d'euskaldunes, porque esti aumentu nun se da en

21



proporcién tala que puea camudar el desequilibriu
demograficu qu'hai ente los castellan-falantes y los
euskaldunes.

El siguimientu del procesu d'amenorgamientu-
espardimientu dende la déomina romana fasta agora dex6
conocer dalgunes de les interpretaciones que se fonon
dando d'estos movimientos y les sos causes: politiques,
economiques, relixoses, demografiques. Nesti panorama
estudiése la importancia o la falta de los estremaos
movimientos lliterarios y el perimportante papel xugiu
pola tradicién oral y el cleru. Ye un fechu nidiu'l que,
magar los esfuerzos lliterarios dende’l sieglu XVI,
l'euskara nun s'inxerta na vida politica y alministrativa
y nun apaez nos documentos y testos non lliterarios. Ya
nel sieglu XX I'amenorgamientu-espardimientu rellativu
atalantase teniendo en cuenta'l sofronazu de la guerra
civil y la dictadura, los movimientos migratorios haza y
fuera d'Euskadi y dende Euskadi (el casu d'Iparralde} y
tamién los movimientos que surden pa l'alfabetizacién
d'adultes, la creacién de les ikastola, I'espaxigue del batiia
(euskara normativizau), la creacién d'Euskaltzaindia y
les dixebraes manifestaciones culturales centraes na
llingua.

Si tenemos en cuenta l'allugamientu espacial de la
llingua, identificdu en Korrika cola totalida d’Euskale-
rria, vemos que la realidda nun se correspuende
dafechamente con él, porque'l porcentax d'euskaldunes
camuda per fasteres y territorios. El mirar un mapa
d'Euskalerria onde s'asefialen los nuedos de poblacién
euskalduno y la esperiencia d'andar el territoriu bien
sollerte a los cambeos llingiisticos dexa nidia la

francedura del euskara comu resultiu de tou un procesu
hestéricu onde les llendes camudaron y amenorgaron
ensin que se puean dar esplicaciones lliniales o reduciles
solo a un procesu d'amenorgamientu creciente. La realida
fala d'un procesu de contautos ente les poblaciones y
d'influyencies llinghistiques que mozcaron la cadarma
de la llingua y el so allugamientu espacial (Olabuenaga
1984:10-11). Tamién s'afita la so desapaicién en munchos
llugares y de resultes, la francedura de la tresmisién
caltenida dafechamente. Veremos darréu comu, pente-
medies la presencia de los estremos xeneracionales,
tresciende esa francedura.

Los estremos del ciclu de la vida: nenez-
vieyera comu indicadores de la continuida.

Lo mesmo que n'otres cultures, la importancia del
papel socializador de la familia na tresmisiéon de la
llingua, valires ya identida étnica perafitase nel casu
vascu (Pérez Agote 1984:88-92; Gurruchaga 1985:311-
335). Entd mas, camiéntase comu fundamental por
cuantes “el fenémeno lingilistico se apoya, mas que en
una opcion personal, en la dinamica de un proceso de
comunicacion natural, insustituible entre los padres y
los hijos” (Euskaltzaindia 1979:85). El caltenimientu del
euskara pesciidase xunciu dafechu al alrodiu familiar y al
enclin de los sos miembros: pas, giielos ya otros
parientes. L'enclin positivu de la familia ye basicu ya
indispensable pal caltenimientu y espoxigue de la llingua
(Ibid.:85-101). Pola cueta y por mor del status
d'amenorgamientu de la llingua y la mengua nel namberu

de falantes, el caltenimientu xeneracional francese y con
él la forma de tresmision considerada comu natural
(Sanchez-Carrién 1981:53-55).

En Korrika tresciende la situacién, actualizandose la
esistencia de la tresmisién natural lo mesmo nel planu
real que nel simbélicu, pela presencia y protagonismu de
xente de toles edaes, pero permarcando la de los nenos y
los vieyos.

Los nenos inxérense na aicién al mesmu tiempu y
compartiendo’l mesmu territoriu que los mayores,
asumiendo’l protagonismu que correspuende a los que
lleven el “testigu”. Nesta aicién lo que se ta faciendo ye
percontiar I'adeprendimientu del euskara y n'euskara
cola reciella que trabaya representando les escueles onde
estudien: publiques, ikastolas, privaes. Axuntense ta-
mién pentemedies de les Korrika-txiki que se faen en
munchos llugares el dia enantes o'l mesmu dia que pasa
Korrika. Estes son un semeyu de la carrera oficial y los
nenos remanen la esperiencia del total, magar a mas
curtia escala. Esperimenten el recorriu d'un territoriu,
glayen consefies, lleven pancartes y viven l'aniciu y
I'acabu. Llabren el so universu infantil, qu'espeya’l
mundu de los mayores.

Korrika ye tamién una forma de socializacion
informal na tresmisiéon de valores y contenios étnicos. Al
facese nel espaciu publicu y nun marcu nel que los nenos
tienen acutiu'l so protagonismu, l'aicién ufiérta-yos una
riestra d'esperiencies fuertes y estremaes. Dase una
xuntura ente identificacion d'una situacién y el
compromisu de facer daqué que nel casu de Korrika

xunese al euskara, el so llugar na escuela y na
comunicacion nel ambitu publicu.

La creyencia de que la llingua ye patrimoniu de toos
nun quita pa que na prautica seyan los adultos los que
decidan. Magar ello, per un curtiu tiempu inxérese a los
nenos nuna esperiencia de participaciéon popular. Nuna
sociedd con una tradicién enllena de contino de
reivindicaciones politiques y culturales, con una
esperiencia enta percercana de sapozamientu llingiiisticu
y cultural, l'inconformismu quedé arreyau a la
esperiencia de la vida diaria. Asina, Korrika y la manera
comu inxere a los nenos nella, pue mirase comu una
aicién socializante onde remanen I'inconformismu y la
reivindicacién comu elementu positiva y de xuntura. Esto
dase coles esperiencies en grupu, cola participacién
masiva, coles consenes que falen de la xuntura d'un
pueblu y d'una llingua, nes pancartes, nos cartelos
anunciadores.

El perafitamientu de la xuntura familiar de la que
falemos va espresiandose a lo llargo'l recorriu col
inxerimientu, xunto colos rapacinos, de distintos
miembros de la familia, sobremanera al atapecer o en
dies de festeyu. Ye una activida llantada na vida piiblica,
especialmente nos dies llibres onde ye vezu ver ensames
familiares “andechar” dando una revolada, caminando
sele.

Un pesu asemeyau al que se-y da a la participacién de
los nenos en Korrika dase-y tamién a la de los vieyos,
finxando con esto los dos estremos de la manifestacién
xeneracional. Anque la so participacién en niimberu nun

seya tan bultable comu la de los nenos y mozos, si lo ye na
importancia y nel significdu que se-yos da. Poro,
valérase con especial pricuru’l retifiiu que la so asis-
tencia puea tener ente'l publicu. D'ello entés la presencia
de Pierre Laffite n'Iparralde y la de José Miguel de
Barandiaran o el bertsolari Balentin Enbeita n'Hegoalde,
que tienen un valir precisu, mesmo que la d'otros
personaxes con permunchu raiganiu local. Conséiiense
corrientemente los afos de cain, la so importancia y el
porqué tan significativu de la so presencia. La semeya de
Barandiaran nos periédicos al otru dia de percorrer el
kilometru 92 na primer Korrika, el fechu de que nun-y
importare acostinar a los 92 anos col friu y I'agua d'una
nubla mafiana d'avientu tien munchu mas poder qu'un
articulu sol determin d'espreganciar I'euskara peles cais.

Con estos exemplos amuésase una visualizaciéon del
caltenimientu del euskara y esperiméntase'l pasau
inxertau nel agora. Frente a la realida hestérica de que’l
namberu de falantes d'euskara amenorga y de qu'hai
families onde s'esmucié na xeneraciéon mas nueva, en
Korrika proyéutase’l caltenimientu con puxu y fuercia
acotando cola presencia de los dos estremos: nenos y
vieyos.

III. EL SIGNIFICAU DE LES LLENDES
TERRITORIALES

La mio propuesta ye que’l fechu d'arreblagar perriba la
dixebra territorial y la francedura espacial de la llingua
enraigonense na tradicién cultural, anque agora
s'amuesen nun contestu modernu, propiu de la socieda

industrializada. Poro, pefieraré los conceutos de muga y
frontera y de la rellacion mugarri-hitz (‘mufién’-‘palla-
bra’) pa depués pasar a ver el so discursu en Korrika no
que cinca a les contradicciones llingiistiques y territo-
riales qu'esisten.

La pallabra muga (‘llende’) cinca a les llinies
divisories que se facien na tierra pa finxar la estensién
d'un territoriu de propieda privada o coleutiva
{Barandiaran Op.cit., 1972:1:173). Les mas importantes
yeren: les que Hendaben el comin d'un coleutivu; les que
permediaben ente dos o mas comuiies y les qu'amurio-
naben la estremadura d'un terrén que llevantase rocees y
discutinios. P'asefialar la muga emplegabense unes
piedres largues, soterraes en parte y nomaes mugarriak
(‘munones’) (Barandiaran Ibid.) qu'en dellos casos podien
ser mozcadures del terrén o cualquier otra sefal. Asina
por exemplu, la sefia visible d'una cruz nuna pefia pue
camudala en muiién (Zubiaur Carreiil 1978: 256). Delles
vegaes al muién marcabase-y comu sefla de propieda’l
nome del pueblu o una cruz y pa facelu de notar nel
alrodiu llantibense-y a los llaos unos regodones comu
testigos.

Rellacion mugarri-hitz

Propongo que'l fechu de llantar un munén equival al
fechu de “dar pallabra de”, daqué pervaloratible na
cultura vasca. El mugarri bien podia definise comu un
pautu so les llendes espaciales que lleva inxerida la
reconocencia de la esistencia d'una propieda, seya
privada, seya comiin. L'aicién de dar a daquién “pallabra

de” ye a un tiempu la manera d'afitar llendes en cuantes a
la rellacion con otra persona. Pue interpretase comu una
forma cultural de derromper cola ambigieda, la
indefinicién, el nun saber 6nde ta l'otru, porque al dar
“pallabra de” la persona esclaria'l so asitiamientu. Con
€s0, una ya “sabe de qué pie acoxa”. Al tar el mugarri
rellaciondu con un pautu, faise sefia de la pallabra dada.
Ye un documentu permanente y un paralelismu ente'l
mugarTi que marca la llende a nivel fisicu y la pallabra
que lo fai a nivel simbélicu.

Afondemos nesta amestadura dende la serieda cola
que se pescuda’l frafimientu de la pallabra, ye dicir, el
mover de sitiu'l mugarri. Lo mesmo si ye de propieda
privada que del comiin, cuntase nes lleendes qu'esti fechu
trai apareyada siempre la perda del sosiegu hasta que'l
responsable nun reutifique. D'un lau ye un fechu esternu
(el cambéu del mugarri) y d'otru, cinca dafechamente al
mundu interior suxetivu ya intanxible de la persona. El
mufién simboliza la pallabra y l'individuu que france'l
pautu so la propieda de la tierra ha llevar castigu. Pola
cueta, el sen ye méas ampliu y trescala lo concreto pa pasar
a un sentiu xeneral de francimientu de pallabra. Al nun
respetala, el responsable acostina coles consecuencies del
castigu, ye dicir, cola pallabra francida que se tresforma
en fardu abegosu. D'ehi que se diga que'l tramposu
“después de que murié andaba cargado de tejas por las
noches y gritaba: jQué carga!” y que sélo se diba llibrar
d'ello si lo dexaba onde lo coyera (Barandiaran. Ibid:174).
La pallabra cumplida nun pesa porque “ta fita”,
mentantu que la francida pesa porque ta fuera sitin y hai
gu'acolliiar con ella simbélicamente. Pela pallabra
francida térmase, per un llau, a la rocea nes rellaciones

personales pero per otru, hai ocasién pa dar una
definicién negativa. Dende'l contestu xeneral vascu cuido
que ye meyor francer la pallabra dada, por malo que seya,
que'l nun dala enxamis; y ye porque nesti casu nunca se
sabe 6nde tan les llendes del otru.

Asina, el pesu de la pallabra nun ta en sancionar la
esistencia d'una propieda, ye'l fechu en si, llantar el
mugarri (“dar pallabra de”) lo que dexa al acontecimientu
trescalar lo inmediato, perfaciéndose espresién de
significaos méas grandes. L'entrellazau ente mugarri ya
hitz ye'l que fai qu'una aicion individual, comu podia ser
el francer la pallabra sol drechu de trabayar una tierra,
tresciende la pura individualida porque foi pautada pola
comuria, pol pueblu. A un tiempu, esa pallabra, al dase
nuna llingua concreta tien, amas del so significau, el
valir que se-y da comu ferramienta de comunicacién,
d'identida, comu sefia de caltenimentu que nel casu del
euskara ya quedé dibuxiu enantes.

La importancia de les llendes y el respetu por elles
quedé consefidu nos rituales que se vienen celebrando
dende pervieyos tiempos y que regulaben los drechos
d'herba, agua y alzada del ganiu. Destacaremos el ritu del
“Tributu de les tres vaques” que se fai analmente de parte
agostu y que robla’l contratu ente les comuries de Bearn y
Roncal pal aprovechamientu de dellos de los puertos y del
agua, pautu qu'esiste a lo menos dende'l sieglu XIV (Fairén
1946:292). Ya nel documentu del 1375 apaez nidiamente
consefiada l'amestadura mugarri-hitz al dicir que:
“mandaron (Fairén 1946:275-276) se fijaran los mojones
en que habia de celebrarse la entrega de las tres vacas™. Y
nel testu del ritual dizse que se sella'l xuramentu cuandu

los representantes de los Xuraos de les villes de los valles
d’El Roncal y Bareton entecrucen les manes sobre'l
mufion.

Comu contraste, pasemos a ver darréu lo que lleva
arreyao'l conceutu de frontera.

L'afitamientu y desendolque de la frontera

Magar Los Pirineos seyan raya natural nel afita-
mientu de la frontera franco-espariola, 'allugamientu de
la llinia nos cumales del cordal fraya la xuntura étnica y
llingiistica de los pueblos de la fastera (Ibid.:39-40). Los
435 kilémetros del cordal dende El Mediterraneu a
L'Atlanticu son una unida xeografica y una rexén
dixebrada culturalmente que destaca pola so diversida y
ta estremada politicamente polos dos estaos vecinos, el
francés y l'espariol (Gomez Ibaiiez 1975:1,9). Ye mas, na
mayor parte de la llinia la raya afitase nos mugak
llantaos hai sieglos per pautos y una razon de ser
dafechamente distintos de los tenios en cuenta al facer la
frontera. Los pautos valieron tamién comu instrumentos
comerciales y politicos porque p'afalar el comerciu na
fastera los puertos los trataos curiaben pol pasu de
persones y faciendes. Los habitantes d'un valle podien
andechar colos vecinos. Delles veces yeren pautos de paz
que se facien fuera parte los poderes estatales de Francia
y Espana. Depués del sieglu XV, magar les continues
guerres ente los dos estaos, hubo pautos ente valles que
caltuvieron la paz, al marxe de les griesques entamaes
polos respeutivos reis. Hebio casos nos qu'habitantes de
los valles negaronse dafechu a garrar les armes tanto a



favor d'un estiu comu del otru acoyéndose a los
determinos de les faceries medievales. Mas sero, cuandu
la raya tuvo afitada, hubo casos, comu por exemplu la
campana de Napoledn na peninsula (1812), nos
qu'habitantes d'entrambos llaos resistiéronse a entrar
nella y collaboraron pa caltener los puertos en paz. Nos
tres sieglos de guerres ente Francia y Espana, escasa vez
Los Pirineos se vieron entemecios nelles (Gémez Ibafiez
Ibid.:44-45). '

El caltenimientu llingidisticu ye otru valoratible
aspeutu de la rellacién ente los valles. Afitase nel
espardimientu y algame de los pervariaos dialeutos y
subdialeutos que bien poco tienen que ver coles
concordancies de les decisories politiques de giiei (Gomez
Tbarfiez Ibid.:20). Persabese qu'ente'l valle de Baigorri y el
d'Aezkoa falabase'l mesmu dialeutu Baxo Navarru
Occidental con dellos subdialeutos. Dexando a un llau los
valles, podia espardese esta comuia llingtistica perriba
de la frontera a otres fasteres, comu pasa col dialeutu
llabortanu mayoritariu n'Iparralde y que se falaba
tamién n'Hegoalde: Zugaramurdi y Urdax en Nafarroa
(Tbid.:/198a/).

La frontera afitada polos estaos esparfiol y francés
vien de 1659 cuandu los representantes de los dos poderes,
Luis de Haro por Felipe IV y el Cardenal Mazarino, primer
ministru francés, firmaron el Pautu de los Pirineos na
Isla los Faisanes metanes el riu Bidasoa. Anque inxeria
les clausules so les limitaciones fronterices ente los dos
estaos, empobindbase principalmente a finar coles
amarraces ente Francia y Espana. Pola cueta, el llugar
fitu nun se precisé hasta'l Pautu de Baiona (1856-1866)

(Gomez Ibafiez Ibid.:43-45; 47). El principal calter del
pautu foi persenalar les riegles xuridiques aplicables a
cada parte y crear l'organismu internacional permanente
nomau “Cormisién de los Pirineos” (Descheemaeker 1941-
45: 242-243). La dixebra caltuvo na mayor parte los casos
les vieyes divisiones feches ente los valles y perfeches nes
faceries hasta puntu talu que munchos de los murnones
fueran mugarri per mas de cincu sieglos (Gémez Ibariez
Ibid.: 47).

Pero'l sen que se-y daba a la frontera, anque coin-
cidiera en delles coses, yera distintu dafechu del que se-y
daba a la muga. Apareyaba la reconocencia de les
dixebres perfeches dende vieyo, pero agora estes dixebres
inxertdbense n'otra categoria: la frontera. Llexitima-
benles los estaos cola reconocencia llegal de los poderes
de Francia y Espana, poderes despreciaos polos habitan-
tes de los valles a lo Ilargo la hestoria al facer pautos
econdmicos y alcuerdos de paz pela parte de so que, comu
diximos, enveredabense precisamente p'amosar la so
independencia respeuto de los oxetivos y aiciones
guerreres qu'espardien y exercien los reis de los estaos
correspondientes.

Ratificar unes llendes nun apareya, en resumies
cuentes, el nun trespasales. Ye mas, William A. Douglass
percalca la importancia de la “porosida” de la frontera en
cuantes a la rellevancia de les rellaciones de parentescu y
semeyanza, del contrabandu y de factores econémicos
comu los contratos de pallabra o de firma pal emplegu de
tierres, drechos de caza y pesca, salida d’homes y muyeres
pa trabayar temporariamente n'Iparralde y en Francia
(Douglass, 1978: 40-52).

El contrabandu {(gaulana) o trabayu de nueche taba ya
tan afitdu que, cuandu se fai la frontera, vese que va ser
imposible de torgar porque venia ya dende tan antiguo y
habia tantos pasos francos que sedria imposible
guardalos toos. El comerciu de ganau, pan, tela, aceite y
otres necesidaes siguira darréu hasta’l sieglu XIX (Gé6mez
Ibaniez Ibid.: 48) y medrara na primer y segunda guerra.
En xeneral, el contrabandu contribuyia graniblemente a
la economia de les poblaciones de la frontera, tal comu lo
documenta Douglass pa Etxalar (1977. Vol.I1.:24-27).

Am3s de ser granible ye un mediu de vida respetable
pal que lo trabaya. (Gémez Ibariez Ibid.: 54, n¥22). El
contrabandu ta entés muncho mas rellacionau cola
frontera por cuantes que representa wuna activida
furtiada no que cinca a les llendes internacionales. Casu
contrariu sedria una activida pa facer a cualquier hora
del dia y ensin el riesgu nin el beneficiu eocnémicu
qu'enzarra.

Anque tolos alcuerdos internacionales falen del
conceutu de frontera y hai fechos abondo que recuerden
de contino la so esistencia: aduanes, controles,
pasaportes o operaciones de control (meyor conocies
comu “operaciones-filtru”), el conceutu de rmuga y nella la
“porosida” foi quien a bien caltenese hasta giei.

La tradicién de los pueblos de la llende pa valir
d'abellugu o esiliu politicu, tal y comu queda bien
demostrao nel casu d'Etxalar, (Douglass 1978:41)
caltivose. Na Guerra Civil y na Dictadura los pueblos y
les villes de la llende del sur, comu Hendaia, Baiona,
Doribana o Lohitzun xugaron un perimportante papel



acoyendo a munchos fugaos d'Hegoalde. Y nos caberos
anos los asesinatos contra refuxaos politicos y
militantes A'ETA n'Iparralde pervalieron pa reforzar el
significau de la oposicién muga-frontera, ritualizan-
dose'l so pasu tal y comu consefna Begona Aretxaga (1985:
51-51).

De tolo dicho despréndense les diferencies qu'hai
ente'l conteniu de los términos muga-frontera. El
primeru esmuzse nel tiempu arreyau al repartu igua-
litariu y proporcional de dalguna de les fontes de riqueza
mas cabezaleres d'una economia agricola y ganadera:
yerba, agua, madera. Los mugak son parte de la hestoria
local y asefialen nel espaciu el valir de la pallabra que se
simboliza na piedra que queda fita hasta que se vuelva
pautar el so allugamientu. Los rituales refuercen el pautu
y faenlu mas durable pentemedies la importancia que se-
y da a la pallabra. Pa que seya respetau dise-y un valor
moral y ye una forma de reconocencia de los drechos
ayenos y el curiala, un valor daqué pervaloratible pa les
persones y pa les comuries.

La frontera, por contra, ye creacién y resultau de
pautos internacionales, apareyaos a la creacién d'estaos.
Anque munches vegaes se sofite nos mugak, €l so xaciu ye
dafechamente distintu magar que pa munches persones,
sobremanera nos pueblos de la llende, nun encartie’l so
sen col de persones que viven mas llofie. Esto va xuncio al
beneficiu que saquen del averamientu y sobretoo de les
actividaes del contrabandu. Pola cueta, comu ya vimos,
l'intercambiu conviértese en contrabandu al imponer
una frontera y con ella la regulacion del traficu de
persones y coses. Igualmente hai articulos con ventes y



beneficios que surden precisamente de la esistencia de la
frontera y de les situaciones politiques y econdémiques de
los dos estaos. Casu de rocees politiques ente ellos €l pasu
de persones conviértese nuna actividd criminal o
subversiva. La frontera caltiénse y percaltiénse dende los
centros del poder estatal, Madrid y Paris nel nuesu casu,
sancionada pola ratificacién de les lleis escrites nes que
se despliquen les sos carauteristiques. Los simbolos
esternos de la so esistencia sofitense nos dispositivos
policiales de los dos estaos, les muries, los puestos
d'aduanes, los requilorios de pasaportes o documentos
d’'identida y los pocos miramientos colos que s'abren y se
zarren. Munches vegaes la frontera ente los estaos fizo
xorrecer actividaes econdémiques y politiques “furtiaes”.
N'otres viose comu un pilancu pa la comunicacién de
causes politiques contraries a los estaos dominantes. Ye
un llugar dixebrau, onde'l significiu de les manifesta-
ciones y reivindicaciones prinden una fuerza perespecial.

Fuera parte del porgiieyu econdmicu que la frontera
ufierté a individuos y comuriies, poles circunstancies que
s'axunten nel casu vascu, pa munches persones ye una
primidura esterna, resultidu de pautos intermacionales
muncho mas que d'alcuerdos internos. Poles
circunstancies politiques de la Dictadura y polos
acontecimientos de los postreros afnos, la frontera ye pa
munchos sefia de torgadura, sen que tamién se recoyo na
lliteratura oral y escrita, sobremanera na obra d'Orixe
Euskaldunak y tamién en Xalbador.

Vamos ver, darréu, les interpretaciones que se-yos
dan en Korrika a estes dixebres y divisiones.

IV. LA RITUALIZACION DE LA XUNTURA DEL
TERRITORIU

Falarase de los enllaces c¢ol pasiu pentemedies la
tradicion de los korrikalariak (‘corredores’) y los
mecanismos y movimientos qu'enzarra’l ritual y el so
venceyamientu colos rituales de llendes.

De cote a los distintos poderes politicos que glayen y
curien pola dixebra fronteriza d'Euskalerria, Korrika
proyeuta una imaxe de la xuntura territorial mentantu
que caltién les dixebres ente territorios, conceyos,
pueblos y barrios. El mensaxe tresmitese en cartelos,
consenies y sobremanera pel fechu de travesar tol
territoriu. Van dexandose sol paisaxe sefies (mugarriak)
que son ximuestres de pasu y van dando mensaxes so la
territorialida.

Na aicién danse dos movimientos constantes: 1n,
llinial, d'entainar haza la meta y l'otru circular,
endolcdu, que pieslla territorios concretos. Ya dende la
primer Korrika apaez el mapa enteru d'Euskalerria ensin
referencies territoriales, de llendes o continentales. La
silueta apaez estremada, recortada, aparte de cualugier
alrodiu xeograficu, peninsular ya européu. Pel disefiu,
igual podia ser una isla qu'un continente. Los tnicos
escatafinos son internos, venceyaos al camin de Korrika,
persenalando los nomes de dalgunos sitios, comu les
cabeces de los territorios a los llugares de salida y
d'aportada.

La tradicion de los korrikalariak

Al mirar comu se va delliniando y algamando'l camin
en Korrika, espéyase nidiamente la miesta qu'esti
acontecimientu modernu tien colos vezos y la
ritualizaci6én de les muga, de les que ya falemos nel
apartau anterior, y cola tradicién de los korrikalariak.

Na cultura vasca la importacia que se-y da al
esbayamientu de la indara (fuerza’) ritualizase nos
deportes rurales ente los que destacaremos les
competiciones sofitaes nel recorriu d'un territoriu
determinau. Son carreres de fondu nes que dos
participantes que fexeron una apuesta percuerren por
términu mediu ente 10 y 20 kilémetros, llegandose en
delles ocasiones hasta los 100 o mas. Tradicionalmente
celebriabense en terrén abierto, per caminos y carreteres.
Giiei faense en places, frontones y sobretoo en llugares
zarraos comu puen ser places de toros. Esta modalida ye
ximuestra del aguante al galdimientu y a les rabaseres del
tiempu; l'adautaciéon a correr pel dia y pela nueche;
l'afayase a saber tanto gastar comu aforrar enerxia;
cuntar col sentiu de la orientacién pa saber 6nde se ta en
tou momentu y la conocencia del recorriu pa ser quien a
escoyer el camin més curtiu. Antiguamente nun se daba'’l
recorriu esautu, dabense soélo los puntos de partida y
d'aportada y l'andarin yera llibre d'atopar los sos atayos.

Hai recorrios que se fixeron célebres poles
competiciones y que tienen comu puntos de salida y
llegada pueblos o ciudades. La mayoria d'estes faciense
nun alrodiu popular nel que los competidores tenien
xente que-yos podia echar un gabitu y los sos triunfos y

derrotes yeren celebraos y ruxios en conceyu porque
munchos d'estos duelos trespasaben la comufia y
enfrentaben a pueblos. Pa evitar entés que la suerte
pudiera influyir nel resultdau, mirabase d’atopar
trayeutos fitos. La xente de los pueblos interesaos
treslladabase al llugar de la llegada y el recorriu y 'acabu
devenien siempre en folixa, comu perbien consefa Orixe
(Aguirre Franco Ibid.: 301-311).

Munches de les cualidaes fisiques que s'atribuyen a
los korrikalariak apaecen nos participantes de Korrika.
El trazau del camin espeya la bayura ecoldxica
d'Euskalerria y poles mesmes tamién la bayura na
configuracién del terrén: llanes, puertos, guielgues a la
vera la mar... que van xuncios a pergandes diferencies
climatiques magar seya nuna mesma estaciéon del anu.
Hai que dicir que Korrika tiense entamao n'époques
distintes del afiu: de parte iviernu K-1 y K-3; per
primavera K-2, K-4 y K-5, con unes carauteristiques
climatoléxiques estremaes. L'ésitu de Korrika nun
depende del pasu de la carrera per terrén amafioso o con
tiempu bonaz, anque esto puea afalar la participacién. La
resistencia, el correr en terrén malo de monte, n'ermos o
con temperatures baxes son afalamientos y maneres
estremaes al evaluar la carrera. L'alrodiu popular, la
identificacién local y la participacién competitiva que
conseniemos al falar de los Korrikalariak tan tamién
bien presentes en Korrika. Los planificadores xenerales
de Korrika faen el recorriu xeneral y cada pueblu fai'l de
so, quedando al cargu de cubrir los kilémetros que-y
cinquen y d'encadarmar les actividaes culturales y de
festeyos. Con esto demuéstrase la capacida d'iniciativa y

de convocatoria y compitese colos barrios y pueblos
averaos.

La importancia que se-yos daba nes competiciones
tradicionales a los puntos de salida ya llegada hasta’l
puntu d'especificase siempre'l nome de la plaza o del
llugar, asenala tamién en Korrika l'envis de la carrera y
tien conteniu simbélicu. Les dos primeres emprimaron
na Universida d'Onati y na Plaza de los Fueros d'Irufiea
respeutivamente, mentantu les caberes surdieron de
llugares centrales d'Iparralde y Hegoalde. Los acabos
diéronse cronoloxicamente en tres de les cuatru cabeces
d'Hegoalde: Bilbo, Donosti ya Iruiiea. L'otru fol en Baiona.
Pasando a otru nivel, lo mas sefialac na escoyeta de los
Hugares d'Iparralde y Hegoalde ye lo gu'apurren a la
configuracién del total territorial y. llingaisticu, lo
mesmo nos anicios que nos acabos. Pa esto escoyéronse
llugares cénfricos y quien p'axuntar el mayor miamberu de
xente y tener amaés l'espaciu necesariu pa los festeyos. Los
puntos de partida y aportada de cada pueblu engabiten a
que l'oxetivu xeneral de Korrika d'afitar la xuntura del
territoriu, vaiga perfaciéndose pentemedies de la
identificacion de la xente con umna parte d'ésti. Les
consefies que falen de la totalida d'Euskadi proyeuten la
visién de lo que, de distinta mena, se va diciendo nos
pequerios recorrios que van faciéndose pasu ente pasu.

La recuperacién del territoriu y la so rellacion
colos rituales de llendes

Hai momentos en Korrika nos que, amas de reclamar
la xuntura del territoriu, perfaise tamién la recuperacion

simbélica de parte d'él, inxiriendo per fechos concretos
les mas variaes reivindicaciones del llendamientu
xeograficu y llingiiisticu d'Euskaleria. Ye mas, llantase
una continuida col pasau ritualizando les llendes. Nesos
momentos, 1o mesmo p'asefialar el recorriu que pa sefiar
el llugar onde tien de dase’l cambéu del testigu, emplé-
guense permunches sefiales: davezu son los finxos qu'hai
llantaos a lo llargo la carretera, pero hai tamién delles
otres comu palos de la lluz, espeteres, balcones, pontes,
ilesies, fabriques, gasolineres... que se remanen comu
mugarriak al da-yos el numberu correspondiente del
kilémetru nel recorriu de Korrika. Estes sefies apaecen
polo corriente en suelu, al pie del monumentu o
estructura que s'emplega comu referencia.

Otres tribes d'asefialamientu surden comu reconocen-
cia a persones venceyaes d'una o otra mena al sofitu de la
Hingua y cultura vasques. L'alcordanza y la manera comu
s'actualiza esta reconocencia va inxertandose no que ya
se perconoz comu “los vezos de korrika”. Vayan comu
exemplos el monumentu llevantau a Xabier Exeberri, el
nenu que morrié atropellau depués de finar el so recorriu
en Korrika-1, onde se fai siempre una ufierta en cada
Korrika. En Korrika-5, nel pueblu d'Ustaritze n'Ilparralde,
llantése una placa d'alcordanza nel llugar onde
I'euskerdlogu Pierre Laffite corrierall so kilometru (Egin,
2.06.85:29). En Bilbo llantdése un retueyu de carbayu nel
Monte Gorbea, niin de los xardininos d'enfrente’l Muséu
de Belles Artes v una placa con 1un de los poemes de
Gabriel Aresti (Egin, 7.06.85:3). Y la cai Alameda de
Recalde de Bilbo quedé marcada pa siempre comu “el
kilémetru de Santi” n'alcordanza de Santiago Brouard.



Por embargu, el ritual cimeru de llendes correspuén-
dese col trespasu la muga. La referencia déxase ya sentir
dende l'empiezu Korrika, ye 1a sefia central a lo llargo la
carrera y tn de los “puntos en caldia” d'ella. El pasu pon
siempre en fierros a la xente pola presencia de la policia y
polos consabios tramites de presentacién de papeles.

En Korrika'l trespasu la muga diose en dambes
direiciones y a distintes hores del dia, de la nueche, de la
selmana y del afiu y pue lleese comu enfotu d'ocupar el
tiempu ya l'espaciu. Vimos ya que la frontera tien los sos
raigones nel tiempu hestéricu. El pasu pue ser,asina, un
fechu simbdlicu d'arreblagar percima’l mesmu (dies y
nueches, hores, meses, estaciones y afos). Y al espardese
la frontera ocupando un territoriu tou a lo llargo, el
trespasala per distintos Ilugares ye una. visualizacién del
enfotu de querer dir atrads na marcha'l tiempu y tornala
muga otra vuelta. De la mesma manera, nos distintos
momentos del ritual, la xuntura llinghistica y I'asemeyu
étnicu caltiénense y perafitense.

En Korrika emplégase la pallabra muga pa tolo que
cinca a les llendes xeografiques de los territorios
d'Euskadi Norte ya Euskadi Sur y frontera cuandu se fai
preciso iguar dalgiin papel o cuandu surden problemes. La
negaciéon llingihistica de la frontera empobinase a
esborriar la realida y dende una interpretacion simbolica
sedria daqué asemeyao al fechu de llantar otra vez el
mugarri nel so sitiu. Pola cueta, los mesmos problemes
qu'apaecen nel trespasu la muga, la tension, son
ximuestra de la contradiccién ente los distintos signi-
ficaos que se-y dan.

El movimientu llonxitudinal y concéntricu

Na aicién de Korrika, danse dos movimientos
estremaos y constantes: in d'avance dende I'aniciu haza
la meta y otru circular, endolcau. L'oxetivu cimeru de
Korrika ye algamar la meta. Poro, a lo llargo de tola
carrera rizxese de contino'l nome del lugar d'a salidé y el
d'aportada. Lz fras “Korrika es da gelditzen” (Korrika nun
apara) repitese de siguio anque camude’l ritmu segan el
terrén, la marcha que puean caltener los corredores o les
acoyides y otres actividaes que se van iguando al so pasu.
Hai enfotu de dar esa imaxe de movimientu continuu
perriba'l tiempu. los llugares, les dixebres politiques...
comu quedé perafitao al apregonase la cuarta Korrika.
Empléguense simbolos comu la flecha y el rayu que
percontien velocida y direccionalida.

El movimientu circular ye, al tiempu, dual: Gn mas
ampliu, qu'atropa simbolicamente tola Euskalerria y
I'otru, que va amestando al so pasu los distintos pueblos y
llugares. El primeru correspuéndese col recorriu xeneral
que va perfaciendo la muga gque marca'l territoriu en
rellacion a les fasteres averaes (la de Francia d'una llau y
la d'Espana d'otru). El segundu, mas especificu, va
sefialando nos distintos llugares: ciudaes, pueblos,
barrios, cais... lo que'l recorriu mas ampliu simboliza pa
tol territoriu (la xuntura xeografica) pero actualizandolu
a niveles mas pequenos. La imaxe que s'espeya sedria la
d'un torbolin que dientru del circulu mas grande va
estruyendo'l movimientu circular, afitando con ello'l
movimientu endolcau.

Na cultura tradicional los korrikalariak, comu
viemos, facien perdavezu recorrios nos que tornaben al
puntu de salida cubriendo na so fazafna un territoriu
concretu. Esti conceutu de zarrar una fastera xeografica
cola aicién fisica de caminar o correr per ella alcontra-
moslu fondamente enraigonau nos Iriauteriak (‘Antro-
x0s’). sobremanera nos de Nafarroa que, con dellos
camudos, enta siguen festexandose giiei.

En Korrika apaez esta mesma carauteristica de
pesllar, alrodiar, zarrar un recorriu afitando asina les
llendes y reclamandolu, estremandolu, perfaciendo con
ello un espaciu lliminar onde'l tiempu ordinariu
desapaez, les actividaes diaries tresférmense y l'aicién de
zarrar garra un simbolismu actualizau. Tresciéndese la
realida que s'enzarra. Al mio paecer ye un exemplu de
I'aicién de zarrar (ertsi) de que fala Zulaika (1987:27-28).
Poro, nel recorriu peles ciudaes y pueblos, Korrika va
travesando les cais, alrodiando les places, inxertando los
barrios.

Viemos comu s'algama en Korrika la plasmacién de la
xuntura territorial d'Euskalerria atropando una riestra
mecanismos, venceyaos unos al movimientu fisicu,
llinial o concéntricu y otros con un calter alcordador y
simbélicu. Too ello xintase pa dicir el mensax de manera
llamativa, guapa ya enraigonada na cultura.

Parte perimportante del ritual de Korrika ye la
dixebra simbélica que se fai del territoriu pela manera
que se percuerre y el significAu que se-yos pue dar a los
movimientos principales de direicion ya inxertamientu.
El primeru caltién l'enfotu nel caminar contra la meta



fasta algamala. Recueye la progresion nel tiempu, minutu
a minutu, hora a hora, dia a dia y I'avance nel espaciu
kilométru a kilometru, midiendo la estensiéon del
territoriu d'Euskalerria. El segundu zarra, estrema tolo
que va pasando en ca momentu per catin de los pueblos. Lo
que guarda ta sutrumio na realida cotidiana de ca ciuda,
de ca pueblu, pero les alcordances, el poder de los
simbolos fai que lo ordinario se tresforme en daqué
estraordinario. Falar del pasau hestéricu unes vegaes o
enllazar con elementos y valires tradicionales otres faen
d'esi momentu y esi llugar un estau lliminar, daqué
distinto al momentu anterior d'iguar l'aportada de
Korrika y distinto tamién del tiempu que-y sigue al so
pasu. El fechu de zarrar permite perafitar el dientru-fuera
coles sos carauteristiques d'inclusién-esclusién a distin-
tos niveles. Dientru de los dos movimientos dibixase una
aicién qu'enllaza col vezu de llantar los mugarri p'afitar
les llendes que, nesti casu, son los finxos qu'asenalen el
territoriu y los qu'amunonen la llingua, l'euskara.

Nel casu de percorrer el territoriu va reclamandose la
rellacién d'ésti col euskara, percalcando que ye la llingua
del territoriu que se camina y qu'al dir llantando'l
mugarri llantase tamién la llingua. Esti fechu nun sedra
igual en tolos sitios, porque n'Iparralde, onde la llingua
ta viva pero anubierta pol gobiernu francés, el llantar los
mugarriak supén una afirmacién de la so esistencia y
una reivindicacion del abandonu nel que la tienen les
fuerces politiques. En llugares onde ta ya mui
amenorgada, comu en delles fasteres de La Montafia de
Nafarroa, el lantar el mugarri ye una manera de lluchar
escontra'l frafimientu xeneracional. N'Araba, La
Erribera navarra, Las Encartaciones vizcaines, ye un



actu de recuperacién d'una llingua que tuvo presente
n'otru tiempu de la hestoria y que s'aguarda que puea
volver talo pelos euskaldunes y la xente enfotao na xera
d'espardela y adeprendela. Trescienden tamién les
dixebres dialeutales afitando a un tiempu los mugarri del
batua. '

Si comu diz Zulaika (1987:27) “imitar un mundo,
percibir la diferencia entre significado denotativo y
connotativo de un cierre formal es transcenderlo”
cuidamos qu'en Korrika, tanto nos movimientos
direicionales comu nos incluyentes, y na aicién de
llantar los mugarri , lo que se ta fayendo ye zarrar un
territoriu y nes sos llendes zarrar una llingua, l'euskara.
Con ellos, mentantu dura'l ritual, tresciéndense les
realidaes politiques y llinguistiques que tan nidiamente
definies y que cinquen dafechu a la vida diaria de los
habitantes d'Euskalerria.

V. KORRIKA COMU METAFORA DE LA
XUNTURA VASCA

La esperiencia global de Korrika ye la d'un ritual
coleutivu nel que los sos actores respuenden a una riestra
d'afalamientos d'estremada triba que provoquen una
llectura popular. Nel procesu ritual créase un espaciu y un
periodu lliminar onde, nun tiempu cronoléxicamente
determinau, faise un espaciu temporal al marxe del
ordinariu, que dexa actualizar esternamente una
conceicién politica, llingiistica y una cultura propia
d'una socieda utépica. Nesi tiempu perpasense tamién les

contradicciones que cinquen sobretoo a la llingua y al
territoriu, tal y comu se vieno diciendo nesti trabayu.

Korrika ocurre nun llugar y nun tiempu concretu y,
por embargu, va atropando carauteristiques, imaxenes y
simbolos que la faen significativa percima d'estes
realidaes. Esta trescendencia perfiise al travies de la
salida simbélica del territoriu actual y les sos
llendadures territoriales concretes, pentemedies de
referencies grafiques que tresformen la realida y pela
puesta en marcha del poder alcordador d'otres realidaes
fisiques, tanxibles. Magar se dea nun tiempu hestéricu, la
referencia a un tiempu ahestéricu del que nun puen
axuntase sefies, amenorga la importacia qu'éstes puean
tener pa demostrar la continuida de la llingua nel tiempu
y nel espaciu. Tresciéndese la realida temporal, francida
cola continuida simbélica, que ye atemporal.

Vimos comu pela aicién y la participacién xunto col
protagonismu de la llingua en toles sos dimensiones,
dende la simbélica fasta la reivindicativa, surde
nidiamente marcau’l sen de la territorialida, pescan-
ciando ésti comu la definicién d'un espaciu xeograficu
que contien los siete territorios y qu'en tolo llargo de
Korrika cuayen nel conceutu Euskalerria. L'enfotu nel
territoriu va dende la realizacién global que s'afita fasta’'l
recuentu local kilémetru a kilémetru.

Nesta reivindicacién concreta del territoriu espéyase
la contradiccién esistente ente esta xuntura “sentida” y
tresmitida de contino en Korrika y la realida que
correspuende a la politica territorial, lo mesmo que les
torgues qu'esta dixebra apurre, loxistiques en dellos



casos, politiques n'otros. La trescendencia de les
dixebradures politiques llograse ignorando la esistencia
de la frontera y percalcando dafechamente’ significdu y
sen de muga. Esa esistencia de la frontera, siempre ehi,
tresciéndese en Korrika emplegando distintes estratexes.
Una d'elles ye crear imaxenes poderoses qu'al facer el
pidimientu de la totalida del territoriu de forma grafica o
cola pallabra esborrien la esistencia de la dixebra. Otra
ye ritualizar percuriadémente'l pasu de la frontera,
afirmando colos simbolos la necesida de tornala muga.
El puxu del simbolismu de la totalida territorial tresmite:
el llendar rayes qu'acaben coles divisiones politiques de
giiel y I'espardimientu del territoriu axuntado con ello
reivindicaciones y proyeutos nuevos. Los simbolos faen
posible la espresién d'un conceutu de pueblu averau y
llariegu qu'algama tolos niveles de la socieda vasca.
Esmucense asina les dixebres sociales y les de nacencia,
inxertamdose los nacios fuera d'Euskalerria, los que
falen dialeutos distintos y los que se comuniquen en
castellan; con ello xenérase en Korrika la esperiencia
d'una socieda nueva.

En Korrika hai de contino una tensién por apresar la
representativida de tou un coleutivu identificdu comu
pueblu y con unos raigones que se dilien nel tiempu. Poro,
hai referencies de contino a conceutos comu ancestra-
lida, caltenimientu hestéricu, continuida, que perafir-
men la esistencia grupal y la esperiencia d'aiciones
qgu'afalen eses referencies, sensaciones nun tiempu non
cuntable en sen humanu. Xuncio a ello apaez el problema
del patrimoniu del euskara: ¢a quién-y correspuende
curialu, tresmitilu, adeprendelu?

Dase la coincidencia del poder de lo tradicional, del
recordar y producir efeutos que nun son midibles, la
intanxibilida comu arma, les referencies a la maxa,
T'emmplegu davezu de llugares, persones, simbolos y
aiciones. ¢{Qué mecanismos son los que faen que la
ritualizacién de Korrika coneute tan perfechamente con
un coleutivu tan grande?

Hai qu’asefnalar qu'en Korrika diose un procesu
d'escoyeta nel que se fala, recréense, vivense aspeutos
colos que la xente acota, de los que se faen munches
llectures y que son quien a provocar una rempuesta
grande y popular. Pero entés queden les entrugues nel
aire: sPor qué s'escueyen unes y non otres d'ente toles
carauteristiques posibles? ;Qué criterios s'esbillen na
seleicién d'elementos?

El primeru podia ser l'enclin por “resaltar”. Resaltar
aquello polo que la xente puea sentir rapida y
fondamente tolo que tenga un mayor efeutu desencade-
nador y enanchador d'asociaciones y alcordances y tolo
que, atropando la diversida, puea crear efeutos de
xuntura.

Un segundu criteriu tendria que ver cola capacida
d'enllazar con realidaes averaes y facer surdir una
rempuesta espontanea. Pa esto ye importante la xuntura
que s'afita con delles formes de comportamientu. Ye
asina comu s'establez, entés, la importancia dada al
comportamientu de grupu, les cuadrilles, los ensames, les
pefies comu bases organizatives. La dinamica que
xeneren fai qu'a la xente-y presté too ello, porque
amesten mecanismos que refuercen les andeches



qu'axunten a la xente de mou voluntariu. L'emplegu de les
redes sociales cunta con esperiencies positives pal
caltenimientu de la comunicacién y la identida, comu ya
se dixo que pasara nel tiempu la Dictadura. Poles
mesmes, al afitase nel grupu esperiméntase la presién
social, porque tar nel grupu y nun andechar taria permal
visto. Lo mesmo pue vese nel casu del contéu a Korrika
Ilueu que’l grupu, la comunia, el partiu nel qu'an ta térgalo
o desaconséyalo porque supén un fechu perabegosu
d'enfrentar. Esto valdria pa cubicar les retiraes na
participacion per parte de dellos partios politicos (por
exemplu'l PNV) dempués de la segunda Korrika, llueu
qu'esti partiu-y dixera a les bases que nun participaren y,
polo contrario, el significau de los militantes que si lo
fexeron, fuera en grupu, fuera individualmente. Tamién
se constata comu, delantre un patén o una torga, apaez
una necesida cuasi primaria d'un “facer” que lleva
apareyau'l movimientu fisicu. Pue ser una forma cultural
de dir solucionando una esmolicién, daqué intanxible,
pel fechu visible y esperimental del movimientu. Ye dalgo
que da la sensacién de tar yA metios dafechu nel
desenguedeyu del problema.

Cuandu esto se produz nuna aicién d'andecha, comu
ye'l casu de Korrika, tien un puxu que pue enanchar
I'enfotu del momentu nel qu'anicien.

El tercer momentu d'escoyeta sedria'l de resaltar les
carauteristiques qu'unvien a lo allofiao, lo ancestral y
poro, que son quien a remananr lo pantastico ya lo
utopico. La presencia d'esi calter maxicu, d'esi pueblu
indomefiable ye un elementu perpoderosu. Permite
referise a daqué intanxible, fuera parte del control

ordinariu pero qu'actiia magar nun se tea d'alcuerdu con
ello. En dellos momentos fai sentir el so poder por esi
allonamientu col que se ve tolo que ye intanxible o que
fuxe del control humanu. Enta més, una separtase y dexa
d'analizar eso que paez inesplicable. Pasé asina cola
desapaicién del mensaxe na primer Korrika. Inclayese
asina la participacién estraordinaria, lo inesperao, lo
pantasmagérico, dientru d'esa categoria de la “maxa’.
Asina ye comu se va faciendo una lleenda. Delles vegaes
dase la vivencia d'una dimensiéon relixosa pero nun
alrodiu secular. Idega relixosa de trescalar el tiempu, el
momentu nel que se vive, nel que se ta somorguiau, con
daqué trescendental llarao de connotaciones allofiaes,
animistes, ancestrales.

Un cuartu puntu p'asefialar nel analisis de los
elementos que percontien 1'enfotu popular pa con Korrika
sedria la so capacida pa presentar visiones hestériques
estremaes, averaes y allofiaes. Magar la curtia hestoria de
Korrika, ye posible entesacar visiones distintes del
procesu. Una afitase na axil mirada qu'amuesa’l pasu de
Korrika en catna de les sos ediciones. Asina ficimos nesti
estudiu cola cuarta, que dexa atropar la perspeutiva
sincrénica y comparativa. Esta llectura pue camudase en
diacrénica col analisis de la progresion temporal que se
cronometra en Korrika al minutu y que munches vegaes,
pol ardentiu col que se vive y la carga simbdlica
qu'enzarra, garra una rellevancia comparatible al pasu
d'un periodu mas llargu. Esto pudo constante na
descripcién de los homenaxes o nos momentos de salida y
aportada a llugares importantes. El so caltenimientu nun
periodu tan curtiu (1980-87) y la repeticion estructural de
la so organizacion permitié 1'esporpolle d'un vezu que se



respeta y que va garrando fuerza ca vegada que se
recuerda. Al mesmu tiempu la capacida d'atropar que
vien amosando dende la primera a la sétima, fai que
gieyando les siete ediciones puean afitase delles
xeneralizaciones sol so procesu.

Un quintu criteriu sedria la puesta en marcha de la
capacida xenerativa pa crear tradiciones y asumiles. Esto
dase pela ca vegada mas grande incorporaciéon d'homena-
Xes a personaxes con tastu popular, dandose con ello un
desendolque progresivu d'una tradicién na que se vive
I'alcordanza de persones que prinden en Korrtka la
categoria d'héroes culturales: los euskerélogos Ricardo
Arregui y Xabier Pefia, el nenu Xabier Exeberri, el politicu
Santi Brouard y el llingaista Pierre Laffite. N'otros
actualizase la so alcordanza pola xera que fixeron na
llingua y cultura vasca. Tamién s'amesten personaxes
con una significacién politica anque tenga que recalcase
mas el so llabor cultural, comu ye'l casu de Monzén. Ye
asina comu los homenaxes s'alluguen en Korrika y, al
marxe de lo que representen nel momentu que se
celebren, van institucionaliziandose comu finxu impor-
tante de la carrera.

Pa finar ta la esistencia de tensiones constantes que
faen surdir de so nueves dindmiques. Asina por exemplu'l
pruyimientu continuu por representar a tou un coleutivu
identificAu comu pueblu, amu d'unos raigafios perdios nel
tiempu. Enfotandose nello créense referencies constantes
pentemedies de conceutos comu ancestralida, calteni-
mientu hestéricu, continuida, qu'afirmen la esistencia
del grupu y la esperiencia d'aiciones que percontien eses
referencies, sensaciones nun tiempu que se desavera de

toa cuenta humana. Xuncio a ello apaez el problema del
patrimoniu del euskara que, anque provoca enga-
rradielles, tamién crea allugamientos de sofitu
incondicional. Xuntense'l poder de lo tradicional, del
alcordar y faer surdir efeutos que nun puen midise; la
intanxibilida comu arma, les referencies a la maxa,
l'emplegu amanosu del poder alcordador de llugares,
persones, simbolos y aiciones.

Dende una vision micro vese'l pasiu, presente y futuru
nel mesmu sucediu de Korrika. Vemos l'aniciu cuandu se
garra'l “testigu” per primer vegada, esperiméntase de
contino'l presente nos segundos qu'en cada pueblu
s'identifiquen col pasu de Korrika y recalcase dafechu
I'elementu del futuru cola perspeutiva d'aportar a la meta,
al pueblu caberu.

En Korrika visualicense procesos que guarden dientru
si elementos diacrénicos. Na plaza d'Atharratze na
cuarta Korrika escenificose'l pasau hestéricu de la
llingua y el so presente. Nel pasu del “testigu” visualizase
la continuida llinghistica pentemedies les xeneraciones.
Nel percorriu pel territoriu espéyense les llagunes
llingiistiques resultdu d'un procesu d'amenorgamientu-
espardimientu que vien dandose dende hai sieglos. Nel
relevu del “testigu” ente homes y muyeres pue
interpretase la identificacién social de los espacios
publicu-privau en cuantes a la esistencia y aceutacion el
criteriu de diferenciacién sexual. Hai momentos nos que
la referencia al pasau, comu ye'l glayar poles vieyes
posesiones onde se falaba euskara, val pal afitamientu de
les reivindicaciones de giiei. L'aspeutu dinamicu de la
llingua y tamién el fechu de que la so esistencia va

xuncida a la xera de recreala col so emplegu constante, ta
implicitu na afirmacién continua de que “Korrika nun
apara”.

Y Korrika, comu viemos, preséntase comu la enerxia
del pueblu qu'acostina la llingua, que la tresmite, que la
respeta, que la va pasando nel tiempu (nun sen hestéricu),
nel territoriu (na xente que s'asitia nun espaciu concretu),
nes dixebraes formes de vida venceyaes a les variantes
ecoloxiques y econdémiques (al recoyer la bayura de
paisaxes y tierres), na tresmisiéon mnatural (les
xeneraciones), nel espaciu privdu (na muyer ya los
nenos), nel espaciu puablicu (nos organismos oficiales),
nos medios de comunicacién (nos que protagonicen
l'espardimientu informativu).

Ta apellidandose que l'euskara afidyase al pasu de los
sieglos y que val pan casa, pa la cai, la escuela, la radio, la
prensa, la televisién. Recuéyense les variantes
llinghistiques dialeutales y solliniase la necesida d'una
sola: el bataa.

Comu idega postrera hal que resaltar que'l puxu del
ritual comu catalizador y tresmisor ye talu que, magar
toa esa riestra d'elementos utépicos y futuristes, hai
qu'almitir que la sociedd pola que s'arrana en Korrika
sigue apaeciendo a muncha xente comu la real. Enta mas,
al mio entender si Korrika s'esmuciera, dexaria un
espaciu nel que surdiria otru tipu d'aicién con distintes
formes de tresmisiéon de contenios pero que na
ellaboracién de los nuevos dariense referencies del pasau
ancestral y la proyeicién haza una meta futura pero



averada, faciendo que too ello actiiase comu alfaya de la
utopia.

